
ACTA DA SESIÓN ORDINARIA CONXUNTA REALIZADA POLAS COMISIÓNS INFORMATIVAS 

PERMANENTES EN DATA 24 DE XULLO DE 2024 

 
COMISIÓN INFORMATIVA DE PRESIDENCIA, ECONOMÍA, FACENDA, INNOVACIÓN TECNOLÓXICA 
E SEGURIDADE CIDADÁ 
 
 

ROGOS E PREGUNTAS 
 
Rogo do Partido Popular presentado por escrito 
 
 
“1º.- Dende o Partido Popular rogan que lles fagan chegar periodicamente aos grupos municipais a 
información e invitación a todos os actos que organiza o Concello, que se celebran no concello ou 
dependan del, xa que todos os grupos municipais representan aos veciños de Cambre e non só os 
concelleiros do goberno, para poder asistir e participar nos actos.” 
 
A Sra. presidenta concede o uso da palabra ao Sr. Mallo Castro quen, unha vez concedido, manifesta que 
acepta o rogo sempre e cando sexa o concello quen realice o acto; dado que se son as asociacións as que 
realizan o acto, aínda que o concello colabore, entende que son asociacións as que deben invitar; e pide 
desculpas se se esqueceu a invitación nalgún acto que organizara o concello. 
 
A Sra. presidenta concede o uso da palabra ao Sr. Vázquez Pérez quen, unha vez concedido, agradece a 
aceptación do rogo; a seguir relaciona varios actos nos que non foron invitados. 
 
A Sra. presidenta concede o uso da palabra á Sra. Prieto Miramontes quen, unha vez concedido, 
manifesta que non pode estar máis de acordo co seu compañeiro do Partido Popular; que hai tempo que 
se ven estrañando de que os dereitos minguan; que sente o mesmo que o manifestado polo Sr. Vázquez 
Pérez; que non se dá traslado á corporación; manifesta que nun acto que fai o concello, teñen que ter 
representación todos; que é feo e antidemocrático. 
 
A Sra. presidenta concede o uso da palabra ao Sr. Mallo Castro quen, unha vez concedido, manifesta que 
aceptou o rogo; que pode ser que se lles haxa pasado nalgúnhas veces; que repite que para el non é o 
mesmo que o concello organice que colabore ou subvencione. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que está totalmente de acordo que os actos que organicen as asociacións e os clubs son eles os que 
teñen que invitar e reitera que forman parte da corporación. 
 
A Sra. presidenta intervén e manifesta que hai que separar as recepcións oficiais do resto do traballo do 
día a día do goberno; e pide, xa que a crítica é cara ao goberno, sexa recíproca, que a ela a invitan da 
Xunta o día que hai unha visita dúas horas antes; que se compromete a que todas as recepcións oficiais 
serán convocados e que no resto dos casos se lles enviará a programación e a corporación decidirá ao 
que asistirá e ao que non asistirá. 
 
A continuación, intervén a Sra. Prieto Miramontes e apunta á Sra. presidenta que ten que mirar exemplos 
doutros concellos. 



 

 2 

 
 
Pregunta do Partido Popular presentada por escrito 

 
 
“1ª.- Cando se van a realizar os pagamentos as Anpas de Cambre, que se aprobaron no pleno de xuño?”. 
 
A Sra. presidenta concede o uso da palabra a Sra. Pan Matos quen, unha vez concedido, manifesta que as 
retencións de crédito están feitas; que non se presentaron alegacións ao suplemento e que os pagamentos 
serán o máis axiña posible. 
 
A Sra. presidenta intervén e manifesta que agora mesmo o expediente está en educación para corrixir os 
informes nos que se detectaron uns erros e que o axilizarán no prazo máis breve posible. 
 
 
Rogo do Bloque Nacionalista Galego presentado oralmente 
 
 
- Por parte do goberno municipal estánse a levar a cabo xuntanzas nas parroquias coas asociacións; que 
ten información de que se transmiten ás directivas unha información absolutamente falsa como que o 
concello ten cartos pero que non se pode pagar case nada por culpa da interventora e da secretaria; ben é 
certo que algunha das persoas que forman parte do tecido asociativo son capaces de discernir o que 
acontece no noso concello, outras son inducidas ao engano; que é totalmente irresponsable practicar un 
tipo de política trampista difundindo unha mentira que se espera convertir en verdade coa súa difusión 
masiva. Roga que se acabe con este tipo de práctica que pode resultar punible e que dende o BNG 
rexeitan en voz alta e clara. 
 
A Sra. presidenta manifesta que se lle contestará por escrito. 
 
 
Preguntas do Bloque Nacionalista Galego presentadas oralmente 
 
 
- Durante este mes de xullo na zona de Bellavista unha familia sufríu o roubo das catro rodas do seu 
vehículo quedando este apoiado en catro bloques; a estas alturas, todos os amigos do alleo saben que 
Cambre é terreo propicio para levar a cabo todo tipo de roubos e delictos; dende o BNG, lonxe de parecer 
alarmistas, cren que no punto que se atopan en canto á seguridade e para preguntar a este goberno 
municipal que pensa facer. 

 
A Sra. presidenta manifesta que se lle contestará por escrito. 
 
- Falando da nave de Amazon, xa amosou a súa preocupación polo futuro de tráfico que vai a xerar esta 
actividade. A Sra. alcaldesa comunicou no seu día que ía visitar outra similar onde se lle darían as 
explicacións en detalle e pregunta se aconteceu esa visita e con que resultado. 

 
A Sra. presidenta manifesta que se lle contestará por escrito. 

COMISIÓN INFORMATIVA DE URBANISMO, OBRAS, SERVIZOS, TRANSPORTES, MEDIO 

AMBIENTE, DESENVOLVEMENTO LOCAL, PATRIMONIO E TURISMO 

 

ROGOS E PREGUNTAS 
 
Preguntas do Partido Popular presentadas por escrito 

 
 
 
“1ª.- Non tendo restricións severas no uso da auga, no Concello son numerosas as beirarrúas que 
necesitan ser limpadas ou hixienizadas como exemplo as beirarrúas da Barcala, pregunta o Partido 
Popular cando comezarían a hixienizar ou a limpalas?”. 
 
A Sra. presidenta concede o uso da palabra ao Sr. González Leirós quen, unha vez concedida, manifesta 
que a partir desta pregunta, falou coa empresa para facer un cronograma ao respecto e ver como se pode 
facer. 
 
 
 
 
“2ª.- O Partido Popular de Cambre pregunta cantas árbores foron taladas e cantas foron plantadas o último 
ano desta lexislatura por parte do Concello”. 
 
A Sra. presidenta concede o uso da palabra ao Sr. González Leirós quen, unha vez concedida, manifesta 
que sinceramente nestes momentos non dispón deses datos. 
 
 
“3ª.- Despois de que a empresa American Tower presentara un recurso o peche do expediente da 
instalación de antena de telefonía en Anceis, en que situación se encontra a tramitación deste recurso?”. 
 
A Sra. presidenta concede o uso da palabra ao Sr. González Leirós quen, unha vez concedida, manifesta 
que o recurso foi rexeitado. 
 
 
 
“4ª.- Ten información o Concello de se a empresa American Tower ten pensado emprender accións 
xudiciais contra el, pola xestión da antena de Anceis?”. 
 
A Sra. presidenta concede o uso da palabra ao Sr. González Leirós quen, unha vez concedida, manifesta 
que non. 
 
 
“5ª.- Concedeuse ao Concello a prórroga para realizar as obras de reforma do pavillón dos Campóns e non 
perder a subvención?”. 

A Sra. presidenta concede o uso da palabra ao Sr. González Leirós quen, unha vez concedida, manifesta 
que si, que se ampliou ata o ano 2026. 
 
 
 
“6ª.- Ante a falta de resposta nas comisións anteriores, dende o Partido Popular solicitan que lles 
concreten a data de inauguración do parque Ramón Barba no Temple.” 
 
A Sra. presidenta concede o uso da palabra ao Sr. González Leirós quen, unha vez concedida, manifesta 
que xa o respondeu dúas veces; que pensaba que o día 31 de xullo debía estar a fase 1 e ao mes seguinte 
ao 31 de agosto debería estar o final; de todos os xeitos, estas son datas que se poden modificar ou variar 
en función de como evolucione a obra. 
 
A Sra. presidenta intervén e manifesta que de todos os xeitos, non haberá inauguración oficial e que se 
abrirá ao público. 
 
 
Rogos do Bloque Nacionalista Galego presentados oralmente 
 
 
- En varias ocasións, ten preguntado sobre o plan de rozas do concello contestando que se levan a cabo 
de norte ao sur, cambiando de dirección de xeito descendente; loxicamente dan unha lixeira idea de como 
están programadas pero que lle deixan na total ignorancia de onde e cando se procede en realidade. 
Dende o BNG a día de hoxe seguen a demandar que se lles comunique a calendarización xeográfica deste 
servizo pero de xeito serio e non con esta vaguidade á que se refire o goberno municipal. 
 
- De novo e, con certo aburrimento, vén a falar do estado lamentable das beirarrúas de Sobreguexe, na 
parroquia de Cecebre, que por tramos as beirarrúas están desaparecidas, intransitables e cheas de 
maleza; que cando pasa o tractor rozando non abrangue na súa totalidade a limpeza que permita o 
tránsito. Roga que se busque a fórmula de urxencia para que dunha vez se permita a mobilidade dos 
veciños e das veciñas que levan anos nesta situación sen que se atendan os seus dereitos que resultan 
esenciais para unha vida en igualdade. 
 
- O pasado 21 de xullo aparece na prensa que o Concello de Cambre mediante a Axencia de 
Desenvolvemento Local vai a asesorar ás veciñas dándolles información sobre como acadar un posto de 
traballo dos setenta ofertados na nave de Amazon no polígono do Espírito Santo; resulta, cando menos 
curioso, que se fabrique unha nova dun servizo que o concello ten a obrigar de dar; é como se de repente 
fagan outra nova para os xornais do tipo de “unha veciña de Andeiro consegue autorización para ampliar o 
garaxe da súa propiedade”. Dende o BNG rogan seriedade e que non se banalice ata este punto co que 
debe ser unha nova do que é unha obriga da administración. 
 
- Rematados os actos do chamado Galaicoi, á vista da súa traxectoria en anos, nota un grande 
estancamento no seu desenvolvemento e en canto á difusión do que foi a nosa cultura castrexa; certo é 
que naqueles anos había loitas polo territorio pero non todo se ceñía a batallar, namentres nos actos 
presentados polos ideólogos desta festa cambresa parece que si; din os titulares da prensa para referirse a 
ela: “Cambre declara a guerra contra os romanos, o domingo 21 pode que haxa paz”, “fin de semana de 
batallas entre castrexos e romanos en Cambre”, “a Galaicoi regresa a Cambre cunha nova guerra entre 
castrexos e romanos”; isto en canto á prensa; pero nas distintas reportaxes, tamén nas de difusión do 
concello, se observa que o centro de atención é a loita honestamente. Dende o BNG cren, que co enorme 
custo que supón esta festa e cos anos que leva de celebración debería ter unha finalidade moita máis 

enriquecedora, xa que a cultura castrexa é moito máis e así se debe contemplar. Roga, por tanto, que este 
goberno teña en conta estas consideracións para futuras celebracións. 
 
- Por parte do que era o antigo Orto, fai a corta do espazo exterior da igrexa de Cecebre, un sitio moi 
bonito e verdadeiramente pouco utilizado pola xente, e logo hai o espazo municipal da Balastreira, onde 
non hai calendarización do corte da herba; que non soamente hai unha piscina que se crea por culpa do 
tema da graveira, pola baixada das augas, senón que, á parte disto, aos rapaces non se lles corta a herba, 
soamente cando se solicita. Di que onde está a igrexa e a contorna moi ben, pero que onde está a xente, 
non. Roga que se teña en conta para que ese espazo se corte con regularidade. 
 
 
 
Pregunta do Bloque Nacionalista Galego presentada oralmente 
 
 
- No pasado pleno ordinario, o BNG interesouse polas obras do parque Ramón Barba e enterouse pola 
prensa da paralización na zona do futuro auditorio. Poden dar unha explicación detallada do estado en que 
están as cousas e os porqués dos reenchidos inadecuados. 
 
 
Rogo de Alternativa dos Veciños presentado oralmente 
 
 
- Respecto da situación dos contedores do lixo e, en concreto, ultimamente na esquina da rúa Estanque 
coa esquina da rúa Telleiro, os contedores están enriba da beirarrúa; que como xa dixo moitas veces, 
pensa que o persoal que carga e descarga os contedores moitas veces é un só, e agora xa os contedores 
non están enriba da beirarrúa, senón que impiden o paso das persoas e, polo tanto, unha cadeira de rodas 
non pode pasar. 
 
 
 
COMISIÓN INFORMATIVA DE SERVIZOS SOCIAIS, RECURSOS HUMANOS, CULTURA, DEPORTES 

E XUVENTUDE 

 
 
1.- ROGOS E PREGUNTAS 

Preguntas do Partido Popular presentadas por escrito 
 

 
“1ª.- En que estado se encontra a elaboración da nova RPT do concello?”. 
 
A Sra. presidenta concede o uso da palabra á Sra. Díaz Baldomir quen, unha vez concedida, manifesta 
que leva dende o mes de abril mantendo reunións cos sindicatos e están a traballar en conxunto para ver 
como se pode avanzar. 
 
A Sra. presidenta intervén e manifesta que como xa saben hai un traballo feito por unha empresa; que 
sendo ela aínda concelleira se reuníu coa interventora, coa secretaria e co xefe da área de urbanismo e 

réxime interior e chegaron á conclusión de recapitular cara atrás, cara á primeira valoración de postos feita 
e, ese é o traballo que está a retomar a Sra. Díaz Baldomir. 
 
 
 
“2ª.- Se están levando a cabo por parte da área de Cultura as previsións necesarias para facer e garantir 
con tempo todos os actos e celebracións do próximo Nadal, ante a situación vivida o ano pasado?”. 
 
A Sra. presidenta concede o uso da palabra ao Sr. López Saborido quen, unha vez concedida, manifesta 
que dende a área de Cultura se están a facer as previsións necesarias para garantir as celebracións do 
vindeiro nadal. 
 
 
Preguntas do Partido Popular presentadas oralmente 
 
 
- En relación co servizo de axuda no fogar, no pleno anterior a Sra. alcaldesa deu indicacións para que se 
lle facilitara a información máis actualizada respecto das queixas presentadas polos usuarios e pregunta 
cando se lle vai a facilitar esta información. 
 
A Sra. presidenta concede o uso da palabra á Sra. Díaz Baldomir quen, unha vez concedida, manifesta 
que se enviou a información aos voceiros aos dous días. 
 
- Por que se están a cobrar os recibos do servizo da axuda no fogar cun ano de máis de atraso. 
 
- Por que non se xustifica aos usuarios na facturación mensual a que corresponden os cargos de maneira 
pormenorizada polos servizos prestados. 
 
- Por que o concello non facilita aos usuarios a información solicitada xa por varios deles por rexistro da 
desagregación dos servizos facturados para que poidan realizar a comprobación. 
 
A Sra. presidenta concede o uso da palabra á Sra. Díaz Baldomir quen, unha vez concedida, manifesta 
que se lle contestará por escrito. 
 
 
Preguntas do Bloque Nacionalista Galego presentadas oralmente 
 
 
- No local do Apeadeiro de Cecebre tivo lugar unha xuntanza da Sra. alcaldesa con asociacións, pola que 
tivo ocasión de observar as tremendas deficiencias e insalubridades que ten na planta baixa soto. O BNG 
ten unha grande preocupación con temas que inciden directamente na saúde das persoas e cre que a 
urxencia con que se debe tratar este asunto é prioritaria buscando solucións á maior brevidade. Que poden 
dicir despois desta visita ao respecto. 
 
 
- As zonas dotacionais do Apeadeiro carecen dun parque biosaúdable, tendo sitio de abondo para poder 
colocalo sen dificultade e pregunta se pensaron nesa posibilidade. 
 
- Por que non se convida á Asociación La Juventud de Cecebre ás xuntanzas que se fan colectivas neste 
caso ás que se fixeron co resto das asoaciacións no Apeadeiro, que non foi convocada. 

A Sra. presidenta intervén e manifesta que foi culpa súa e di que si se reunirá coa citada asociación; di que 
o resto das preguntas se lle contestarán por escrito. 


